Kepentingan urus bencana alam dengan cekap

RAGEDI terbaru benca-

na tanah runtuh di Ta-
man Bukit Mewah di Hulu
Klang membawa pengajaran
bahawa pengurusan benca-
na perlu dikendalikan de-
ngan cekap sekali. Kesan bu-
ruk bencana seperti tsu-
nami di Aceh, taufan
Katrina dan banjir di negara
ini mungkin boleh dijadikan
satu ingatan kepada negara
untuk sentiasa memperting-
katkan organisasi penguru-
san bencana.

Mengurus bencana adalah
tanggungjawab semua pihak.
Lantaran itu, persiapan pe-
ngurusan bencana perlu di-
mantapkan daripada pelba-
gai aspek yang ada. Ini ke-
rana bencana boleh datang
dalam pelbagai rupa dan tan-
pa mengira masa. Penguru-
san bencana pula mesti ber-
mula sejak tahap awal lagi.

Ini adalah juga untuk me-
ngelak kesan negatif yang
akan timbul berikutan terce-
tusnya bencana. Banyak fae-
dah yang boleh diperoleh apa-
bila rakyat sentiasa bersiap
bersedia dengan- kemahiran,
pengetahuan dan latihan ama-
li menghadapi bencana.

Persiapan pengurusan
bencana seperti langkah
yang perlu diambil ketika
bencana di samping membin-

cangkan isu berkaitan de-
ngan bencana seperti kesi-
hatan persekitaran, sistem
perparitan, banjir, kebaka-
ran dan tanah runtuh adalah
antara perkara yang perlu di-
beri perhatian dalam mengu-
rus bencana.

Natijahnya, bencana yang
datang dalam apa juga bentuk
boleh mendatangkan kesan fi-
zikal, mental dan emosi kepada
mangsa dan individu lain.

Kesan seperti kehilangan
nyawa orang yang tersayang
dan harta benda adalah per-
istiwa kehidupan perit untuk
dilalui. Bencana memberi ke-
san ke atas fizikal dan psi-
kososial mangsa.

Kesan lain kerana bencana
ialah sepertijangka masa un-
tuk pemulihan kembali ke-
san bencana dan kekhuati-
ran peribadi bahawa benca-
na mungkin akan terjadi
lagi. Selain itu, mangsa juga
perlu memikirkan mengenai
pemindahan ke lokasi baru,
pembinaan kembali rumah
dan infrastruktur, rawatan
kerana sakit atau ahli keluar-
ga yang cedera.

Tugas mengurus bencana
adalah tanggungjawab se-
mua pihak. Institusi seperti
sekolah dan institusi penga-
jian tinggi boleh memainkan
peranan dalam pengurusan

bencana alam. Di institusi
pengajian tinggi yang mena-
warkan program kerja sosial
dan kaunseling, ia boleh me-
mikirkan secara serius un-
tuk menubuhkan pasukan
yang sentiasa bersedia untuk
membantu pada kecemasan
apabila bencana melanda.
Pembentukan pasukan ini
perlu dilengkapi dengan ke-
mahiran, pengetahuan dan
juga amali yang membabit-
kan pengurusan bencana. Di
sekolah pula, pelajar perlu
didedahkan dengan ilmu ber-
kaitan bencana dan juga ba-
gaimana mengurus diri jika
berlaku bencana alam.
Negara perlu berterima
kasih atas kegigihan pasu-
kan mencari dan menyela-
mat termasuk Polis Diraja
Malaysia (PDRM), Jabatan
Bomba dan Penyelamat, Ang-
katan Tentera Malaysia
(ATM), Persatuan Bulan Sa-

- bit Merah (PBSM), Jabatan

Pertahanan Awam (JPAM),
Pasukan Mencari dan Me-
nyelamat Khas Malaysia
(Smart) dan pihak hospital
yang terbabit dalam operasi
mencari dan menyelamat
mangsa tragedi berkenaan.

